
Хан-Уул дүүргийн 3-р хороо, Хан-Уул таур 6-602 тоот      шуудангийн салбар: 44      шуудангийн хайрцаг: 774      Утас: 93329632

Цоохор ирвэсийн 
идэш тэжээлийн 

бүтэц нь амьдарч 
буй бүс нутгийн 

онцлогоос 
хамааран ялгаатай 

байж болно

Уншигч таны энэ өдрийн 
амар амгаланг эрэн 

мэндчилж байна

Бидний гаргаж буй “Ирвэсний 
Мэдээ” сонин уншигч таны 
байгаль орчны талаарх 
мэдлэгт тань өчүүхэн ч атугай 
нэмэр болж,  оюунд дэм болж 
буй хэмээн найдаж байна. Мөн 
Байгаль орчин эн тэргүүнд 
тавигдах болсон өнөө цагт 
сайхан нийгмийг цогцлоохын 
төлөө иргэн бүр нутаг орноо 
хамгаалж, үүргээ ухамсарладаг  
Манлайлагч байхыг уриалж 
байна.

Аргаль  идэш 
тэжээлийн 9 
орчим хувийг 

бүрдүүлнэ 

Гэрийн мал  идэш 
тэжээлийн 17 
орчим хувийг 

бүрдүүлнэ 

Тарвага, хахилаг, 
хойлог зэрэг 

мэрэгчид болон 
зарим зүйл шувуу 
идэш тэжээлийн 
4 орчим хувийг 

бүрдүүлнэ 

Янгир нь 
ирвэсийн гол 
идэш болдог 

буюу нийт идэш 
тэжээлийн 70 
орчим хувийг 

бүрдүүлнэ 

НУТГИЙН ИРГЭДЭД ТҮШИГЛЭСЭН БАЙГАЛЬ 
ХАМГААЛАЛ

“Цоохор Ирвэстэй 
нутагт  амьдарч буй БНХМ-н 
нөхөрлөлүүдийн туршлага 
солилцох уулзалт”

Ирвэс Хамгаалах Сан 
ТББ –нь Олон улсын Ирвэс 
Хамгаалах Сан(ОУИХС)-
тай олон жил хамтран 
ажиллахдаа нутгийн иргэдийн 
оролцоотой байгаль орчинд 
ээлтэй, тогтвортой  хөгжлийг 
бий болгохоор төрөл бүрийн 
ажлыг санаачилж ажиллаж 
иржээ. ОУИХС-аас бидний 
хуримтлуулсан туршлагыг өөр 

бусад орны мэргэжил нэгт 
нөхдийнхтэй нийлүүлэн нутгийн 
иргэдийн оролцоотой байгаль 
хамгаалах ерөнхий зарчмуудыг 
бий болгосон юм. 2016 онд 
“PARTNERS PR INCIPLES” 
буюу “Хамтын ажиллагааны 
зарчмууд” гэсэн нэртэй ном 
болон хэвлэгдэн гарч, сургалт 
зохион байгуулах сургалтын 
багцтай болов.

Иргэдэд түшиглэсэн 
байгаль хамгаалал нь орон 
нутагт энэ чиглэлээр санаа 
тавин ажиллаж явдаг идэвх 

санаачилгатай манлайлагч 
хүмүүсийн хүсэл эрмэлзэл 
байнгын оролцоон дээр явагддаг 
юм. Тэдгээр манлайлагч нарт 
арга зүйн зөвлөгөө тусламж 
болгох зорилго бүхий “Цоохор 
Ирвэстэй нутагт амьдарч 
буй БНХМ-н нөхөрлөлүүдийн 
туршлага солилцох уулзалт”  
нэгдүгээр сарын 25-26-нд 
Хустай байгалийн цогцолборт 
болсон юм. Уг уулзалтад 37 
нөхөрлөлийн ахлагч идэвхтэй 
хамрагдлаа.

Сургалт уулзалтын оролцогч 
нарт БНХМ-ийн нөхөрлөлийн 
хууль эрх зүйн орчны мэдээлэл 

өгсөн юм. Мөн нөхөрлөлүүдийн 
хариуцан хамгаалах газар нутаг, 
нөхөрлөлийн дундын сангийн 

талаар оролцогчид мэдлэг, 
туршлагаа хуваалцлаа.

Сургалтын зорилго нь 
нөхөрлөлийн ахлагч нарын 
манлайлах ур чадварыг 
дээшлүүлэхэд чиглэсэн ба 
манлайлагч гэж хэн болох, 

багаар ажиллах чадвар, 
хамтын ажиллагаа, түншлэлийн 
8 зарчмыг бодит амьдрал 
дээр хэрхэн ашиглах талаар 
суралцахад оршиж байлаа.

Идэвхтэн байгаль 
хамгаалагчдыг чадавхжуулах 
сургалт, туршлага солилцох 
уулзалт энэ оны нэгдүгээр сард 
Өмнөговь аймгийн Гурвантэс 
сум Тост, Тосонбумбын нурууны 
байгалийн нөөц газарт байрлах 

Ирвэс Хамгаалах Сан (ИХС)-
гийн судалгааны сууринд болж 
өндөрлөлөө. Тус уулзалтад 
ИХС-аас хэрэгжүүлж буй 
“Байгаль орчны манлайлал” 
төсөлд хамрагддаг Баян-Өлгий, 
Ховд, Говь-Алтай, Өвөрхангай 

аймгийн Байгалийн Нөөцийн 
Хамтын Менежмент (БНХМ)-
ийн нийт 20 нөхөрлөлийн 
идэвхтэн байгаль хамгаалагчид 
оролцов.

Хэрэв чи бусдыг мөрөөдүүлж, зоригжуулж, хийлгүүлж чадаж 
байвал чи манлайлагч мөн. John Adams.

Цоохор ирвэстэй амьдрах 
орчноо хуваалцан амьдарч 
буй орон нутгийн иргэдийн 
төлөөлөл болсон идэвхтэн 
байгаль хамгаалагчид өөрсдийн 
БНХМ-ийн нөхөрлөлүүдийн 
ХХГН-т эргүүл, хяналт шалгалт 
хийх, биологийн нөөцийн суурь 
мэдээлэл цуглуулах, ялгаатай 
байгалийн бүсчлэлд үйл 
ажиллагаа явуулж буй байгаль 

хамгаалагчид харилцан 
хоорондоо мэдлэг, туршлага 
солилцсон юм. Байгаль 
хамгаалагчид Тост дахь 
судалгаа, мониторинг, байгаль 
хамгааллын арга барилтай 
танилцах, ажил үүргээ гүйцэтгэх 
явцад тэдэнд тулгарч буй 
асуудал, биологийн төрөл зүйлд 
тулгамдаж буй асуудал зэрэгт 
уялдсан хамгаалалтын арга 

замыг тодорхойлоход идэвхтэй 
оролцлоо. Эргэлт буцалтгүй 
явагдаж буй уур амьсгалын 
өөрчлөлтөд дасан зохицох,  
оновчтой хариу шийдлийг бий 
болгох, зохистой үйл ажиллагааг 
төлөвлөж чадсанаар энэхүү 
сургалтын зорилго биеллээ 
олсон гэж зохион байгуулагчид 
үнэлж байна. 

Зэрлэг амьтдын судалгаа, байгаль орчны 
эсрэг хууль бус үйл ажиллагааны мэдээллийг 2015 
оноос эхлэн цуглуулж буй Тост дахь нөхөрлөлийн 
байгаль хамгаалагчид энэ үеэр өөрсдийн мэдлэг, 
туршлага, ажлын арга барилыг хуваалцлаа. 
Тэд тулгарсан сорилтыг даван туулах,  байгаль 
орчинд халтай аливаа үйл ажиллагааг таслан 
зогсоосон талаарх бодит жишээг  оролцогчдод 
хүргэсэн юм. 

Сургалтад хамрагдсан байгаль хамгаалагч 
тус бүрт  хээрийн ажлыг гүйцэтгэх нөхцлийг 
хангах үүднээс нэн шаардлагатай 17 ширхэг 
GPS  байршил заагчийг дуран зэрэг тоног 
төхөөрөмжийн хамт, долоон төрлийн мэдээлэл 
цуглуулах 550 орчим хуудас, цоохор ирвэсийн 
амьдрах орчинд зохистой аялал жуулчлал явуулах 
зарчим, араатан амьтдаас мал сүргээ хамгаалах 
зөвлөмж, санамсаргүй тохиолдлоор ирвэстэй 
таарах үед нэн түрүүнд авах арга хэмжээ зэрэг 
зөвлөмж, зааварчилгааг агуулсан  650 орчим 
гарын авлага, ном хэвлэмэл материал тарааж, ур 
чадварыг дэмжих мэдлэг, арга барилд хөтөллөө. 
Энэхүү сургалтыг өнгөрөгч оны аравдугаар сард Баян-Өлгий, Увс, Ховд аймгийн 10 нөхөрлөлөөр 
зочлон зохион байгуулж байжээ.

Бид 2022 онд байгалийн нөөцийг хамгаалах 36 нөхөрлөлүүдтэй газар нутгаа хариуцан хамгаалах, 
ирвэс энтерпрайз, цагаан идээ, хашаа хороо, даатгал зэрэг хөтөлбөрүүдээрээ холбогдон хамтран 
ажилласан ба өнгөрсөн онд бидний хамтын ажиллагааны хүрээнд доорх ажлын амжилтаар үдсэн 
байна. 

24 ЖИЛ ХЭРЭГЖИЖ БУЙ ИРВЭС ЭНТЕРПРАЙЗ 
ХӨТӨЛБӨРИЙН ЭРГЭН ТОЙРОНД 

ИХС нь 2008 оноос хойш 
цоохор ирвэс, түүний идэш 
тэжээл, амьдрах орчныг 
хамгаалах чиглэлээр ажиллаж 
иржээ. Энэ хугацаанд ирвэстэй 
нутгийн малчдын өрхийн 
орлогыг нэмэгдүүлэх, малын 
түүхий эдээр хийсэн гар урлалын 
бүтээгдэхүүнийг борлуулах, 
зах зээл олоход туслах, үүгээр 
дамжуулан араатан амьтдад 
бариулсан малын хохирлыг дам 
аргаар нөхөн авах боломжийг 
малчдад олгож буй юм. БНХМ-
ийн нөхөрлөлүүдийг байгуулан 
тоглоом, бэлэг дурсгал, гэр 
ахуйн бараа бүтээгдэхүүнийг 
гар аргаар хэрхэн хийх 
талаар сургалт, зөвлөгөөг өгч 

чадавхжуулан ажилласаар 
ирсэн юм. Сургалтын үр 
дүнд хамтын ажиллагаатай 
нөхөрлөлүүд нь хурга, тэмээний 
ноосыг ашиглан гар аргаар 
боловсруулсан эсгийгээр төрөл 
бүрийн тоглоом, гэрийн углааш, 
төрөл бүрийн ширмэл дэвсгэр, 
эсгий хайчилбар, нохой, муурын 
тоглоомон бөмбөг, булууны 
яс, тэмээний ноосон утас, 
ширмэлийн утас гэх мэт олон 
төрлийн бүтээгдэхүүнийг хийж 
байна. 

Манай байгууллагын зүгээс 
тухайн бүтээгдэхүүний загвар 
дизайн, чанар дээр анхааран 
жил бүр сайжруулалт хийж, 
бүтээгдэхүүнийг шошгожуулан 

гадаад зах зээлд  борлуулалт 
хийж дэмжлэг үзүүлэн 
ажилладаг билээ. Цаашид 
бүтээгдэхүүний тоо, төрлийг 
нэмж, гадаадад төдийгүй 
дотоодод борлуулахаар 
бүтээгдэхүүний судалгааг хийж 
байна. 
Уг бүтээгдэхүүн нь: 
•	 Монгол уламжлалыг 

агуулсан
•	 Гар аргаар хийгдсэн
•	 Хүний хэрэглээ эдэлгээг 

даах чанартай
•	 Химийн хольцгүй эко /

малын гаралтай түүхий эд/
•	 Боломжийн үнэтэй гэсэн 

шаардлагыг ханган зах 
зээлд гарах болно.

Та бүхэн манай гар урлалын бүтээгдэхүүний талаар “Ирвэстэй нутгийн малчид-эко гар урлал” 
пэйж хуудас болон “Ирвэстэй нутгийн малчид-эко гар урлал” фэйсбүүк групп-с мэдээлэл авч, 
худалдан авалт хийх боломжтой болно. 

НӨХӨРЛӨЛҮҮДИЙН ГАР УРЛАЛЫН БҮТЭЭГДЭХҮҮНИЙ 
ХЭСГЭЭС: 

ЖИЖИГ ТӨСЛИЙН УРАЛДААНД “ШИНЭ АЖЛЫН БАЙР” 
БОЛОН “НОГООН ХҮЛЭМЖ” ДЭМЖИГДЭВ

Бид цоохор ирвэс бүхий 
аймгуудын байгаль орчны 
чиглэлээр үйл ажиллагаа 
явуулдаг албан байгууллага, 
нөхөрлөлүүдийн үйл 
ажиллагааг дэмжин ажиллаж 
ирсэн юм. Үүний нэг нь жил 
бүр шалгаруулдаг жижиг 
төслийн уралдаан юм. Манай 
төслийн санд энэ жил 6,000,000 
төгрөг хуримтлагдаж, байгаль 
хамгааллын хөтөлбөр хэрэгжиж 
буй аймгуудын БНХМ-ийн 

нөхөрлөлүүд, аймгийн БОАЖГ, 
сумдын БОА болон ТХГ-
ын захиргаа, байгаль орчны 
чиглэлээр үйл ажиллагаа 
явуулдаг орон нутгийн аж 
ахуйн нэгжүүдийн дунд хоёр 
жижиг төслийг тус бүр гурван 
сая төгрөг хүртэл буцалтгүй 
санхүүжилтээр дэмжихээр 
шийдвэрлэв. Тус төслийн 
шалгаруулалтад 11 жижиг 
төслийн санал ирсэнээс Баян-
Өлгий аймгийн Булган сумын 

“Баянзүрх” нөхөрлөлийн “Шинэ 
ажлын байр” болон Өвөрхангай 
аймгийн Богд сумын “Гэгээтийн 
боргио” нөхөрлөлийн 
“Ногоон хүлэмж” төслүүд 
дэмжигдэхээр шалгарсан 
байна. Төслийн уралдаанд 
оролцсон оролцогчдодоо 
талархал илэрхийлж, байгаль 
хамгааллын үйл ажиллагаа 
нь бахдам амжилтаар дүүрэн 
байхыг ерөөе.

ЦООХОР ИРВЭС-МЭДЭЭЛЛИЙН УТАСТАЙ БОЛЛОО 
/89053036/

Дэлхий дээр цоохор ирвэс амьдардаг 12 
улс байдаг бөгөөд эдгээр улсын Засгийн газраас 
2016 онд Бишкекийн тунхаглалыг баталсан 
юм. Энэхүү тунхаглалаар ирвэсэнд тулгарч буй 
аюул дарамт өсөж буйг цохон тэмдэглэж, зохих 
бодлогыг боловсруулан хүчин чадлыг бий болгох 
шаардлагатай гэж үзсэн юм. Дэлхийн цоохор 
ирвэс түүний экосистемийг хамгаалах (ДЦИЭХХ 
- GSLEP) хөтөлбөрийн нарийн бичгийн газраас 
есөн бодлогын баримт бичгийг боловсруулсан 
ба ирвэсийн тархалт бүхий орнууд нь өөрийн 
орны онцлог, зан заншил, ёс уламжлал, хууль 
эрхзүйн орчинд тулгуурлан улам боловсронгуй 
болгох шаардлагатай хэмээн үзсэн. Тус бодлогын 
баримт бичиг, зөвлөмжид тусгасны дагуу манай 
улс  цоохор ирвэсийн тухай мэдээллийг хүлээн 
авах 89053036 дугаартай утастай болжээ. Энэхүү 
утсаар Цоохор ирвэс нь тал хээр газар  хүмүүстэй 
таарах, малчны хот, бэлчээрт мал барих зэрэг 
асуудлууд гарч байгаа бөгөөд энэ тохиолдолд 

зөвлөмж өгөх, шаардлагатай тохиолдолд 
хяналт тавих зорилготой ЦООХОР ИРВЭС-
МЭДЭЭЛЛИЙН УТАС руу та хэзээ ч залгаж 
болно. Цоохор ирвэс бол танай нутгийн нандин 
өв.  Та ирвэстэй таарвал амьтдад халгүй байх 
алтан дүрмийг санаж, түүнийг тайван явуулж хүн-
байгаль эв найртай зэрэгцэн амьдарцгаая.

Цоохор ирвэс нь танай 
нутгийн нандин өв. Хаа нэгтэй 
таарвал тайван явуулж эвтэй 

амьдарцгаая.

Цоохор ирвэс мэдээллийн утас нь 
ирвэс, хүн хоорондын асуудлыг 

бууруулахад оршино.  Цоохор ирвэс 
бэлчээрт болон хотонд орох, явахгүй 
байх тохиолдолд энэхүү мэдээллийн 
утсыг ажиллуулж байгаа бөгөөд бид 

та бүхэнд ЗӨВЛӨГӨӨ өгөх юм. 

ЦООХОР ИРВЭС ЦООХОР ИРВЭС 
МЭДЭЭЛЛИЙН УТАС МЭДЭЭЛЛИЙН УТАС 

ОЛОН УЛСЫН ИРВЭС ХАМГААЛАХ ӨДӨР

УУЛЫН ЭЗЭН ЯАГААД ТАЛД ИРЭВ 
Нийгмийн сүлжээнд талд 

явж буй ирвэсийн талаарх 
бичлэг, мэдээлэл гарах болсон. 
Баримт нотолгоо бүхий энэ 
мэт дүрс бичлэг мэргэжлийн 
байгууллагуудад ирэх нь цөөнгүй 
тохиолдох болжээ. Ирвэс уулс 
хоорондын хөндий, хоолой, хээр 
тал тэр ч бүү хэл суурин газарт 
ойрхон харагдах болсон нь 
ховор тохиолдол энэ нь ердийн 
зүйл биш юм.

Ирвэсийн гүем нь төрсөн 
цагаасаа хойш хоёр жилийн 
турш эхийгээ даган амьдарч, 

бие гүйцмэгц бүл салах буюу 
шинэ эзэмшил нутаг хайх 
аялалд гарч өргөн хөндий, 
хээрийн амьдрах орчныг туулж 
өөр ууланд хүрч болно. Амьтны 
шилжилт хөдөлгөөний үйл явц 
нь популяцын динамик, цус 
ойртолт, генетик бүтэц, дэд 
популяцууд хоорондын зүйлийн 
шилжилт хөдөлгөөн ба тэдний 
хоорондын холбоонд чухал 
үүрэг гүйцэтгэдэг тул амьтны 
амьдралын хугацаан дахь 
үндсэн үйл явц юм. Мөн зарим 
ирвэс идэш тэжээл хайх замаар 

уулс хооронд шилжилт хийдэг. 
Энэ мөчид ирвэстэй таарах нь 
ердийн биш мэт боловч өндөр 
чанартай камер бүхий ухаалаг 
гар утас нь энгийн хэрэглээ 
болсон учир талд явж буй 
ирвэсийн дүрс илүү олон удаа 
мэдээллэгдэх болжээ.

Хэрэв та тал дээр ирвэстэй 
таарвал түүнийг тайван 
үлдээгээрэй. Учир нь амьдралын 
далайд дөнгөж хөл тавьж буй 
залуу ирвэс байж мэднэ! 

ЦООХОР ИРВЭСТЭЙ ТААРАХ ҮЕИЙН ТОВЧ ЗӨВЛӨМЖ
1. Зэрлэг амьтныг зөнгөөр нь 

орхих
2. Бяцхан гүемтэй таарвал нэн 

даруй холдох
3. Ирвэсийг барьж хорих, асран 

хамгаалахаас зайлсхийх 
4. Тал хээрт цоохор ирвэстэй 

таарвал хойноос нь хөөх, 
замд нь саад болохгүй байх

5. Хавханд орсон ирвэстэй 
таарвал тухайн амьтны 
стрессийг нэмэгдүүлэлгүй 
тайван байдлаар баг, сум 

орон нутгийн захиргаа, 
мэргэжлийн байгууллагад 
мэдэгдэж асуудлыг шийдэх 

6. Ирвэсийг барьж, нүүлгэн 
шилжүүлэхгүй байх 

7. Зэрлэг амьтны сэг зэмд 
ойртож оролдож болохгүй. 
Зоонозын өвчин халдах 
боломжтой тул мэргэжлийн 
байгууллагад хандах

8. Ирвэсэнд бариулсан малын 
сэгийг хотноос зайчлах 
шаардлагатай бол чирч 

холдуулах (тээвэрлэх, булах, 
шатаах нь дахин мал барих 
эрсдэлийг нэмэгдүүлнэ)

9. Бэлчээр, өвөлжөө бууцаа 
сэлгэх

10. Хашаа, хороогоо сайжруулах
11. Дуу чимээ, гэрэл гаргах
12. Анхаарал сэрэмжтэй байж 

хэрэглэсэн аргуудаа байнга 
өөрчлөх. (Мануухай босгох, 
хэц татах, хотоо тойруулан 
содон үнэр шингээсэн даавуу 
татах)

Байгаль хамгаалах 
чиглэлээр 40 гаруй жилийн 
туршлага хуримтлуулсан, 
дэлхийн 22 орны байгаль 
хамгаалах салбарын 
удирдагчид Дэлхийн хэмжээнд 
биологийн олон янз байдлыг 
хамгаалах үйл ажиллагааг 
сайжруулах зорилготой Олон 
Улсын Холбоо байгуулан 
нэгдэж; 

Захиргаадах, хүчээр 
тулгасан байгаль хамгааллын 
арга барил нь нутгийн уугуул 
иргэдийг ялгаварлах, шударга 
бус байдлыг бий болгосныг 
хүлээн зөвшөөрч, 

Байгаль хамгааллын 
хүчин чармайлт үргэлжилсээр 
байгаа хэдий ч биологийн 
төрөл зүйл ховордож, уур 
амьсгалын өөрчлөлтийн нөлөө 
маш хурдацтайгаар эрчимжиж 
байгаад санаа зовнин, 

Ёс зүйтэй, хүртээмжтэй, 
орон нутгийн болон уугуул 
иргэдийн дэмжлэг, удирдлага 
дор шударгаар байгаль 
хамгаалдаг дэлхийг төсөөлөн, 

Нутгийн иргэдийн 

удирдлага бүхий байгаль 
хамгааллын арга барил нь 
дэлхийн биологийн олон янз 
байдал, хөгжлийн зорилтод 
хүрэх хамгийн үр дүнтэй арга 
замуудын нэг гэдгийг хүлээн 
зөвшөөрч, 

Нутгийн иргэдийн байгаль 
хамгаалах манлайллыг 
бэхжүүлэх, дэлхий нийтийн 
байгаль хамгаалах салбарын 
боловсон хүчний чадавхыг 
нэмэгдүүлэх зорилготойгоор 
байгаль хамгаалах салбарын 
боловсон хүчнийг нутгийн 
иргэдэд хүндэтгэлтэй, ёс 
зүйтэй, уян хатан байдлаар 
түншлэхэд тэдэнтэй хамтран 
бий болгосон арга барил 
нөөц бололцоонд суурилан 
чадавхийг дээшлүүлэхийг 
зорьж,

Бид дэлхийн улс 
орнуудын засгийн газар, 
байгаль хамгааллын 
салбарынхан, хувийн хэвшил, 
санхүүжүүлэгчид, олон 
нийтэд хандан тухайн газар 
дээр хүрч ажиллах, Нөхцөл 
байдалд тохирсон байх,  

Хүндэтгэлтэй хандах, 
Ил тод байх, 
Харилцан зөвшилцөх,  
Ойлгон ажиллах,  
Хурдацтай хариу үйлдэл үзүүлэх, 
Стратегиар дэмжих зарчмуудыг 
баримтлан нутгийн ард 
иргэдийн удирдлага бүхий 
байгаль хамгаалах үйлсийг 
дэмжин бэхжүүлэхийг уриалж 
байна.

Бид Киргиз улсын Кашка 
Суу тосгонд зохион байгуулсан 
анхны байгаль хамгаалах 
ТҮНШЛЭЛИЙН хурлаараа 
энэхүү холбоог санаачлан хойч 
үедээ уламжлах нь  бидний 
үүрэг хариуцлага гэж үзэхийн 
зэрэгцээ энэхүү санаачилгыг 
дэмжин ажилласан Английн 
Байгаль хамгаалах Уитли 
сан (Whitley Fund for Nature) , 
Олон Улсын Ирвэс Хамгаалах 
Сан (Snow Leopard Trust) , 
Дэлхийн Цоохор Ирвэс түүний 
Экосистемийг Хамгаалах 
хөтөлбөрүүдэд (GSLEP) чин 
сэтгэлээсээ талархаж байгаагаа 
илэрхийлье!

    

 


